
MEMORIA XUSTIFICATIVA DO CONVENIO DE COLABORACION ENTRE A
CONSELLERIiA DO MEDIO RURAL E O LABORATORIO INTERPROFESIONAL
GALEGO DE ANALISE DO LEITE (LIGAL) PARA A REALIZACION DAS
ANALISES DE MOSTRAS DE LEITE PROCEDENTES DO CONTROL LEITEIRO DO
GANDO VACUN DE GALICIA NAS EXPLOTACIONS LEITEIRAS PARA O
PERIODO 2021-2024.

Esta Conselleria do Medio Rural ¢ o 6rgano da Administracion autondémica que ten atribuido o
exercicio das competencias en materia de ordenacion, fomento e mellora da producion gandeira,
asi como na execucion das medidas de apoio ao sector lacteo e gandeiro de Galicia, tal como se
recolle no Decreto 149/2018, do 5 de decembro, polo que se establece a estrutura organica da
Conselleria do Medio Rural e se modifica parcialmente o Decreto 177/2016, do 15 de decembro,

polo que se fixa a estrutura organica da Vicepresidencia e das consellerias da Xunta de Galicia.

No mencionado dmbito material, constitie un dos obxectivos desta conselleria continuar coa
realizacion das andlises de mostras procedentes do control leiteiro oficial, en cumprimento das
obrigas sinaladas no Real Decreto 368/2005 de 8 de abril, que regula o control oficial do
rendemento leiteiro para a avaliacion xenética nas especies bovinas, ovina e cabria, que serviran
para a valoracioén xenética dos animais que participan no Programa de Mellora Xenética da Raza

Frisona de Galicia.

Antecedentes

O sector lacteo representa en Galicia unha alta porcentaxe da producion final agraria e do
emprego no rural, cunha produciéon que supon aproximadamente o 40% do total nacional de leite
de vactn, polo que ocupa unha posicion estratéxica no agro galego. Dada a relevancia do sector
para Galicia, a Conselleria do Medio Rural auspiciou fai anos o Programa de Mellora Xenética
de Frison de Galicia, cuxo fin € por a disposicion dos gandeiros galegos material xenético de
alta calidade producido en Galicia para obter animais mais selectos e eficientes na producion de

leite.

A ganderia de leite precisa de elementos que permitan acadar unha maior rendibilidade das

explotacidns, entre os que destaca a mellora xenética como a ferramenta que facilita dispofer de

efectivos de reprodutores selectos con alto valor xenético comprobado. A informacion obtida a
partir do control leiteiro resulta imprescindible para a avaliacion xenética dos reprodutores, e
sen ela non seria posible o desenvolvemento do Programa de Mellora Xenética de Frison de

Galicia

Para realizar as avaliacions xenéticas dos animais hai que dispor, entre outra informacion, de
datos que reflictan a stia producion, tanto cuantitativa como cualitativa. Esta informacion que
unha vez procesada permite estimar o valor xenético da poboacidn, acddase mediante a
realizacion do control leiteiro oficial como instrumento normalizado de traballo nos programas

de mellora do gando de aptitude leiteira.

O seu desenvolvemento esta regulado por normativa tanto estatal como autondémica, ademais de
seguir as recomendacions do International Committee for Animal Recording (ICAR). Na
practica, o control leiteiro consiste na recollida sistematica de datos nas explotacions, xunto coa
toma de mostras do leite de cada reprodutora para determinar mediante analiticas a sua
composicion. Posteriormente, as mostras recollidas sométense a determinacions analiticas sobre
a calidade fisico-quimica do leite. A informacidon obtida, unha vez procesada permite estimar o

valor xenético da poboacion.

Asi pois, o control oficial de rendemento leiteiro ¢ un instrumento esencial no desenvolvemento
dos esquemas de seleccion xenética do gando de leite e hoxe en dia, as explotacions galegas en
control leiteiro son responsables das dlias terceiras partes da leite que se comercializa en Galicia

e practicamente toda a producion lactea galega provén de animais da raza Frisona.

A Conselleria do Medio Rural e o LIGAL xa vefien colaborando conxuntamente desde fai
moitos anos na realizacion das analiticas necesarias para o control oficial de rendemento leiteiro
nas femias bovinas, e asi obter os datos que permitan avaliar xeneticamente aos reprodutores e
poder levar a cabo o Programa de Mellora Xenética de Frison de Galicia. O presente convenio
constitlie a continuacion do convenio anterior asinado entre as partes para o periodo 2017 a

2020.

Finalidade

O obxecto deste convenio ¢ regular as condicions de cooperacion entre a Conselleria do Medio

Rural e o Laboratorio Interprofesional Galego de Analise do Leite (LIGAL), para a realizacion

das andlises das mostras de leite correspondentes ao control do rendemento leiteiro oficial para a
avaliacion xenética na especie bovina na Comunidade Auténoma de Galicia, en cumprimento do
sinalado no Real Decreto 368/2005 de 8 de abril e a stia participaciéon no Programa de mellora
xenética de Frison, no marco do Decreto 120/2011, do 16 de xuio de 2011, para o periodo

2021-2024.

Para os efectos sinalados, tense previsto formalizar co LIGAL o instrumento convencional
arriba referido por un periodo de vixencia que abrangue dende a data da sinatura ata o 31 de

decembro de 2024.

O instrumento convencional que se pretende asinar fundaméntase no seguinte:

O Real Decreto 368/2005, do 8 de abril, que regula o control oficial do rendemento leiteiro para
a avaliacion xenética nas especies bovinas, ovina e cabrua, define no artigo 2a) o control leiteiro
como o conxunto de actuaciéns cuxo obxectivo € a avaliacion xenética dos reprodutores das
especies bovina, ovina e cabriia de aptitude leiteira para mellorar as producions lacteas e que
consistird na comprobacion sistematica da cantidade de leite producida e dos seus compofientes,
asi como a recollida doutra informacién que tefia validez para a sia incorporacién nos esquemas

de seleccion aprobados para as diferentes razas.

Asi mesmo, no artigo 11 sinala que en cada CCAA se constituird un centro autondémico de
control leiteiro que actuara como unidade de coordinacion e xestion da execucion no seu ambito
territorial do control leiteiro oficial, e no artigo 15 que o Centro Autondémico dispora polo
menos dun laboratorio para realizar as analises de control leiteiro oficial, o cal debera estar
acreditado conforme as normas UNE-EN-ISO que sexan de aplicacion, e que actuard de maneira
coordinada co centro autonémico de control leiteiro e cos laboratorios nacionais de referencia.
Asi mesmo, sinala que se teran que respectar e cumprir as normas establecidas para o efecto

polo ICAR.

O Decreto 120/2011, do 16 de xuiio, polo que se establece a estrutura organizativa responsable
do funcionamento do control leiteiro oficial en Galicia designa no seu artigo 3° ao Laboratorio
Interprofesional Galego de Analise do Leite (LIGAL) como laboratorio oficial para realizar as
analises das mostras de leite dos controis leiteiros oficiais de todas as especies en Galicia, e polo
tanto para colaborar coa Conselleria do Medio Rural na execucion do control leiteiro nesta

comunidade autonoma.

O LIGAL ¢ unha entidade que ven colaborando desde fai moitos anos coa Conselleria do Medio
Rural na realizacion das analiticas necesarias para a execucion do control leiteiro oficial, coas
implicacions que isto trae consigo de cara ao Programa de Mellora Xenética de Frison de

Galicia.

Con estas premisas, a Xunta de Galicia colaborara novamente co LIGAL na xestion da
realizacion das analiticas necesarias das mostras de leite recollidas no control leiteiro, entre
outras funcions descritas no presente convenio, asumindo a parte dos custos das analiticas que,

alén dos gandeiros en control, redundan nun beneficio do sector leiteiro galego no seu conxunto.

As analiticas a realizar polo LIGAL obxecto deste convenio seran aquelas derivadas das mostras
recollidas ao longo do ano nos controis habituais realizados nas explotacions, utilizando como
referencia o numero de lactacions validas finalizadas, asinadas pola Direccion Xeral de
Ganderia, Agricultura e Industrias Agroalimentarias e comunicadas anualmente ao MAPA. O
numero maximo de analiticas que financia a Conselleria do Medio Rural ¢ de 12 por lactacion
valida finalizada (considerado o numero de analiticas necesario para poder obter datos que
permitan levar a cabo as avaliacions xenéticas con garantia), polo que o computo total a
considerar resulta de multiplicar o numero de lactacions validas finalizadas no ano anterior por
12, sen que o custe destas analiticas supere en ningln caso a dotacion orzamentaria prevista para
cada anualidade. O importe que achega a Conselleria do medio Rural s6 cobre os custos de
realizacion da actividade, non existindo beneficios industriais nin lucro entre as partes, tal e

como se acredita no desglose orzamentario que se achega como Anexo a esta memoria.

O convenio resulta de gran interese para esta administracion, porque habilita medios dos que
carece a conselleria e permite obter grandes beneficios para ambas partes conveniantes € para o
sector lacteo galego en xeral, a un custo axeitado, xa que as actuacions que desenvolve o LIGAL
estan directamente vinculadas coa consecucion do obxectivo de mellora do sector lacteo galego
ao permitir a obtencién dunha cabana gandeira mais selecta e eficiente na producion de leite,
contribuindo &4 mellora da eficacia dos sistemas produtivos agrarios e das calidades nas stas
producidons e 4 optimizacion na utilizacion das oportunidades e recursos dispoiiibles, coa
consecuente incidencia a nivel econdomico e social. Ademais, o LIGAL non actiia no mercado

con animo de lucro, tal e como se recolle nos seus estatutos.

Por elo, a Conselleria do Medio Rural pretende asinar un novo convenio de colaboracion co
Laboratorio Interprofesional Galego de Andlise do Leite (LIGAL) co obxectivo de continuar

colaborando na realizacion das analises de mostras de leite procedentes do control leiteiro oficial

do gando vacun de Galicia nas explotacions leiteiras e cumprir asi coas obrigas normativas,
ademais de obter os datos que permitan avaliar xeneticamente aos reprodutores que participan
no programa galego de seleccion e mellora da raza frisoa, no marco do citado Decreto 120/2011,

do 16 de xufio de 2011.

Como tal convenio, este estaria suxeito aos principios recollidos na lei de contratos, entre eles ao
de concorrencia. Non obstante, o obxecto deste fai imposible a efectividade deste principio neste
caso. Non ¢ posible promover a concorrencia publica por canto ¢ a propia normativa quen
obriga a nomear un laboratorio autondémico de control leiteiro (RD 368/2005), e ¢ a propia
normativa quen designa, no artigo 3 do Decreto 120/2011, do 16 de xufio, polo que se establece
a estrutura organizativa responsable do funcionamento do control leiteiro oficial en Galicia, ao
Laboratorio Interprofesional Galego de Andlise do Leite (LIGAL), como o laboratorio oficial
para realizar as analises das mostras de leite dos controis leiteiros oficiais de todas as especies
en Galicia, e polo tanto para colaborar coa Conselleria do Medio Rural na execuciéon do control

leiteiro nesta comunidade autdnoma.

Polo exposto, estimase xustificada a utilizacion do instrumento do convenio para articular as
actuacions de referencia, quedando o devandito convenio fora do dmbito de aplicacion da Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as Directivas do Parlamento Europeo e do Consello 2014/23/UE
y 2014/24/UE, do 26 de febreiro de 2014, con independencia de que, de acordo co previsto no
artigo 4 da devandita norma, lle sexan de aplicacion os principios desta Lei para resolver as

dubidas e lagoas que puidesen presentarse.

Para a tramitacion deste convenio, tense observado o cumprimento dos requisitos establecidos

na Lei 40/2015, do 1 de outubro, de réxime xuridico do sector publico.

Santiago de Compostela, &4 data da sinatura.
O director xeral de Gandaria, Agricultura e Industrias Agroalimentarias

Asinado dixitalmente no lateral

